
Raporti i DASH pér Shqipériné: Korrupsioni,
emigracioni dhe pasurité e paligjshme mbeten sfida

Departamenti Amerikan i Shtetit ka publikuar raportin e vitit 2026 pér klimén e investimeve né

Shqipéri, duke vlerésuar zhvillimet ekonomike, investimet e huaja, sistemin financiar,
sundimin e ligjit dhe klimén politike e té sigurisé né vend. Raporti e pérshkruan Shqipériné si
njé vend me té ardhura té mesme té larta, me njé ekonomi gé vijon té rritet, por qé pérballet
ende me probleme strukturore dhe institucionale.

Sipas raportit, ekonomia shqiptare u rrit me 3.7% gjaté vitit 2025, e mbéshtetur kryesisht nga
turizmi dhe sektori i pasurive té paluajtshme. PBB-ja e vendit vlerésohet né rreth 30 miliardé
dollaré, ndérsa inflacioni ra né 2.2%, brenda objektivit té Bankés sé Shqipérisé.

Njé tjetér treques pozitiv i evidentuar éshté ulja e borxhit publik. Raporti thoté se raporti
borxh/PBB ka zbritur nga 75% né vitin 2021 né 52.6% né vitin 2025, si rezultat i konsolidimit
fiskal, politikés monetare, forcimit té monedhés dhe rritjes sé té ardhurave tatimore.

Megjithaté, PBB-ja pér frymé mbetet rreth njé té katértén e mesatares sé BE-sé, ndérsa
ekonomia shqiptare vijon té jeté e ekspozuar ndaj njé séré problematikash, pérfshiré
korrupsionin, krimin e organizuar, pastrimin e parave, konkurrencén e deformuar, mungesén e
fuqisé punétore si pasojé e emigracionit, produktivitetin e ulét dhe ekonominé informale.

Investimet e huaja arrijné rekord

Njé nga zhvillimet mé té réndésishme té evidentuara nga raporti éshté rritja e investimeve té
huaja direkte.

Sipas té dhénave paraprake té Bankés sé Shqipérisé, investimet e huaja direkte arritén njé
rekord prej 1.84 miliardé dollarésh né vitin 2025, ndérsa stoku total i FDI-sé arriti né rreth 17
miliardé dollarég, ose 57% mé shumé se né vitin 2021.

Sektorét kryesoré qé térhogén investime ishin:

Pasurité e paluajtshme — 34%;

Shérbimet financiare — 18%;

Industrité nxjerrése — 10%;

Tregtia me shumicé dhe pakicé — 10%.

Burimet kryesore té investimeve té huaja gjaté vitit 2025 ishin Holanda, Italia, Turgia, Kosova
dhe Austria.

Raporti véren gjithashtu se pjesa mé e madhe e projekteve té miratuara si investime strategjike
éshté pérqgendruar te turizmi dhe éshté financuar kryesisht nga kompani vendase.

Pasurité e paluajtshme dhe problemet me pronat

Njé pjesé e réndésishme e raportit i kushtohet ¢géshtjes sé pronave, e cila vijon té konsiderchet
njé nga problematikat kryesore pér investitorét né Shqipéri.

Sipas Departamentit Amerikan té Shtetit, investitorét pérballen me véshtirési né mbrojtjen dhe
zbatimin e té drejtave té pronésisé. Problemet lidhen me regjistrimin e pronave, titujt e
pronésisé, korrupsionin, transparencén dhe procedurat administrative.

Raporti citon té dhénat e raportit té progresit té BE-sé pér vitin 2025, sipas té cilit 91% e tokés
éshté e regjistruar, por procesi i digjitalizimit mbetet prapa: vetém 43% e titujve té pronésise,
69% e dokumenteve mbéshtetése dhe 10% e hartave kadastrale jané digjitalizuar.

Rreth 80% e té dhénave té regjistruara meé paré kérkojné ende verifikim pér té garantuar
saktésiné e tyre.

Raporti thekson gjithashtu se procesi i legalizimit té ndértimeve pa leje vijon. Nga rreth 400
mijé aplikime, autoritetet kané legalizuar deri tani rreth 64%, ndérsa objektivi éshté pérfundimi
i procesit deri né fund té vitit 2028.

Korrupsioni dhe krimi i organizuar

Departamenti Amerikan i Shtetit e identifikon korrupsionin dhe krimin e organizuar si ndér
sfidat kryesore pér klimén e biznesit dhe investimeve né Shqipéri.

Raporti véren se reformat né drejtési kané sjellé krijimin e strukturave té specializuara kundér
korrupsionit dhe krimit té organizuar, pérfshiré SPAK-un dhe BKH-né, té cilat kané hetuar dhe
ndjekur penalisht zyrtaré té nivelit té larté dhe figura té krimit té organizuar.

Njé element i veganté i pérmendur né raport éshté procesi i vettingut. Sipas dokumentit, mé
shumeé se gjysma e gjyqtaréve dhe prokuroréve gé iu nénshtruan procesit té vettingut jané
shkarkuar pér pasuri té pajustifikuara, lidhje me krimin e organizuar ose jané larquar nga
detyra pér té shmangur procesin e vettingut.

Raporti vleréson se forcimi i métejshém i strukturave antikorrupsion dhe krijimi i njé historie
té géndrueshme me dénime pér korrupsionin e nivelit té larté do té ndihmonte né térhegjen e
investimeve vendase dhe té huaja.

Sistemi bankar shqiptar paragitet né raport me disa treques pozitive.

Kreditimi i ekonomisé arriti rreth 10.7 miliardé dollaré né fund té vitit 2025, duke u rritur me

13.4% krahasuar me njé vit mé paré.

Ndérkohé, kredité me probleme rané né 3.8%, nga 4.17% né vitin 2024.

Raporti véren se tregu financiar shqiptar mbetet relativisht i cekét dhe se mungesa e njé trequ
funksional té aksioneve bén qé sektori bankar té mbetet kanali kryesor i financimit té
bizneseve. Bursa e Tiranés vijon té mos jeté funksionale, ndérsa investimet portofol mbeten té
kufizuara kryesisht né aksione kompanish, obligacione dhe pasuri té paluajtshme.



Emigracioni dhe mungesa e fugisé punétore

Njé tjetér problem i evidentuar éshté mungesa e fugisé punétore, vecanérisht né turizém.

Sipas raportit, kompanité shqiptare kané nisur té rekrutojné punonjés nga vendet e Azisé
Juglindore pér té plotésuar vendet e lira té punés.

Né fund té vitit 2024, né Shqipéri kishte 11,908 shtetas té huaj me leje pune, rreth 10% mé shumé
se njé vit meé paré.

Raporti e lidh mungesén e fugisé punétore edhe me emigracionin, duke e renditur até mes

faktoréve gé ndikojné né ekonominé shqiptare.

Shgqipéria, drejt BE-sé

Raporti evidenton gjithashtu avancimin e Shqipérisé né procesin e integrimit evropian.

Shgipéria éshté anétare e NATO-s qé prej vitit 2009 dhe e Organizatés Botérore té Tregtisé gé
prej vitit 2000. Negociatat pér anétarésimin né BE nisén né vitin 2022, ndérsa procesi i
screening-ut pérfundoi né vitin 2023.

Sipas raportit, deri né néntor 2025 Shqgipéria kishte hapur té gjitha grup-kapitujt e negociatave
dhe geveria shqiptare synon té pérfundojé procesin e anétarésimit deri né vitin 2030.

Né aspektin politik dhe té sigurisé, raporti e pérshkruan situatén si pérgjithésisht té
géndrueshme.

Zgjedhjet parlamentare té majit 2025 u zhvilluan né ményré pagésore, ndérsa Shqipéria, sipas
dokumentit, ka vijuar té mbéshtesé stabilitetin né rajon dhe té ruajé marrédhénie migésore me
vendet fginje.

Cfaré nxjerr né pah raporti?

NEé pérgjithési, dokumenti amerikan paraget njé Shqipéri me rritje ekonomike, rritje té
investimeve té huaja, pérmirésim té trequesve fiskalé dhe avancim té reformés né drejtési, por
njékohésisht evidenton probleme gé vazhdojné té ndikojné né klimén e biznesit.

Né gendér té sfidave mbeten korrupsioni, krimi i organizuar, pasiguria juridike mbi pronat,
emigracioni dhe mungesa e fugisé punétore, produktiviteti i ulét, ekonomia informale dhe
konkurrenca e deformuar.

Raporti nénvizon se Shqipéria ka béré hapa pérpara né forcimin e institucioneve dhe té kuadrit
ligjor, por pérmirésimi i zbatimit té ligjit, transparencés, sistemit té pronave dhe luftés kundér
korrupsionit mbetet i réndésishém pér té térhequr mé shumé investime dhe pér té rritur
konkurrueshmériné e ekonomisé.

